Supliches - 14a Domënia Aa
Periun!

Signur Gejú Crist, te nes as invié da gní da te, sc’i se sintiun tribolá 

y sc’i un de gragn pëisc da porté.

Insciö gnunse ince sëgn da te cun nüsc crüzi, cun ci che nes stá a cör 

y cun nostes intenziuns.

Al’invocaziun: “Signur, pro to cör davert” respognunse: “scínchesse tria y palsa.”
1. I periun por chi che se dá da fá tla Dlijia y ne vëiga te sü sforc degun suzes. 

Scinchi, cun to Spirit, n cör ligher y generus y le coraje da te surandé a te ci che ne gareta nia. (chît)  Signur, pro to cör davert – scínchesse tria y palsa.
2. I periun por chi che ne ciafa nia n momënt de tria y de palsa te so laur y te sü fistidi. 

Tol tö les cosses tla man, deache da susc ne derzunse fora nia (chît) 

Signur, pro to cör davert – scínchesse tria y palsa.
3. I periun por chi che se crüzia por d’atri. 

Dëida i geniturs che acompagnëia sü mituns tla vita y les porsones che ti fej le guern
a jënt vedla y amarada (chît) Signur, pro to cör davert – scínchesse tria y palsa.
4. I periun por chi che á pordü familiars y süa ciasa por gauja de veres y de catastrofes.

Dái forza y speranza da jí inant y la poscibilité da mëte man la vita danü (chît)
Signur, pro to cör davert – scínchesse tria y palsa.
5. I periun por nosta comunité ch'ara toles dala parora y dala spëisa ch’i ciafun te chësta zelebraziun les forzes da jí inant sön so tru (chît)
Signur, pro to cör davert – scínchesse tria y palsa.
6. I periun ch’i ne se conzentrunse nia ma sön chësta vita.

Fá che nüsc defunc pois odëi che la vita vá inant pro Chël Bel Dî (chît)
Signur, pro to cör davert – scínchesse tria y palsa.
Dî y Pere, 

Gejú nes á dé coraje da odëi les cosses te na manira nöia

y i confidun che süa parora y süa spëisa é bunes da nen armöie tröc söl tru dl bëgn.

Insciö periunse te so Spirit

y i te laldun y te rengraziun sëgn y por döta l’eternité. Amen. 

ACLAMAZIUNS - KYRIE
Signur Gejú Crist, tö i as incundé la noela dl amur dl Pere ai püri y ai scëmpli




Kyrie eleison / Signur, pieté de nos
Signur Gejú Crist, pro to cör saurí plëgn de bunté ciafunse tria y plasa



Christe eleison / Crist, pieté de nos. 
Signur Gejú Crist, to vangele alisirëia i pëisc ch'i un da porté 

y nes condüj söl tru dal Pere tl cil




Kyrie eleison / Signur, pieté de nos.
